
<ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԵՎ ԵՎՐՈՊԱԿԱՆ ՄԻՈՒԹՅԱՆ ՄԻՋԵՎ ԱՌԱՆՑ ԹՈՒՅԼՏՎՈՒԹՅԱՆ ԲՆԱԿՎՈՂ ԱՆՁԱՆՑ  ՀԵՏԸՆԴՈՒՆՄԱՆ  ՄԱՍԻՆ> ՀԱՄԱՁԱՅՆԱԳՐԻ ԿԻՐԱՐԿՈՒՄՆ ԱՊԱՀՈՎՈՂ ՄԻՋԱՑԱՌՈՒՄՆԵՐԻ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ  ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը /նպատակը.

<Հայաստանի Հանրապետության և Եվրոպական միության միջև առանց թույլտվության բնակվող անձանց հետընդունման մասին>  համաձայնագրի կիրարկումն ապահովող  միջոցառումների մասին» ՀՀ կառավարության  որոշման նախագիծը  (այսուհետ` որոշման  նախագիծ)  մշակվել  է     ի  կատարումն Հայաստանի Հանրապետության Վարչապետի 2012 թվականի դեկտեմբերի 12-ի  թիվ 1228-Ա որոշմամբ  հաստատված  <Հայաստանի Հանրապետություն - Եվրոպական Միություն  հետընդունման /ռեադմիսիայի/ մասին համաձայնագրից բխող գործողությունների  ծրագրի   հավելվածի 1-ին կետի:   

Որոշման  նախագծի նպատակն  է  հաստատել <Հայաստանի Հանրապետության և Եվրոպական միության միջև առանց թույլտվության բնակվող անձանց հետընդունման մասին>  համաձայնագրի (այսուհետ` համաձայնագիր)   շրջանակներում ստացվող դիմումները ՀՀ պետական մարմինների կողմից քննարկելու  կարգը, սահմանել համաձայնագրի` Հայաստանի Հանրապե​տու​թյան համար լիազոր մարմինը  և համաձայնագրով ստանձնած հանձնառությունների կատարման ընթացքի նկատմամբ մոնիթորինգ իրականցնելու և ծագող խնդիրները քննարկելու     նպատակով    ստեղծել   աշխատանքային խումբ   և հաստատել դրա կազմը: 

2. Ընթացիկ իրավիճակը և խնդիրները.

Սույն համաձայնագրով  Հայաստանի Հանրապետությունը   պարտավորվում է  քննարկել  Եվրոպական Միության  անդամ  պետության  տարածքում առանց թույլտվության բնակվող Հայաս​տանի Հանրապետության, երրորդ  պետությունների քաղաքացիների հետընդունման, ինչպես նաև Հայաստանի Հանրապետության տարածքով երրորդ պետությունների քաղաքացիների տարանցման մասին դիմումները   և  համաձայնագրով  սահմանված ժամկետներում  պատասխանել  դրանց:
Տվյալ  համաձայնագրում  նախատեսված  է  առանց  թույլտվության բնակվող անձանց հետընդունման վերաբերյալ ստացվող դիմումներին պատասխանելու  կարճ ժամկետներ` կախված դեպքից` 2 աշխատանքային օրից  մինչև 12 օրացույցային  օր: Վերոհիշյալից  հետևում է  որ  անհրաժեշտ է  հստակ  կանոնակարգել  այդ  դիմումները  պետական մարմինների  կողմից  քննարկելու   կարգը  և ժամկետները:

3. Տվյալ բնագավառում իրականացվող քաղաքականությունը.

Բնագավառում Հայաստանի Հանրապետության  քաղաքականությունը միտված է Եվրոպական Միության  հետ  միգրացիայի ոլորտում  հարաբերությունների սերտացմանը :
4. Կարգավորման նպատակը և բնույթը.

Կապահովվի  
միջազգային համաձայնագրով ստանձնած  պարտավորությունների`  ՀՀ-ի կողմից  պատշաճ մակարդակով  իրականացումը:     

5. Նախագծի մշակման գործընթացում ներգրավված  ինստիտուտները և անձինք.
Նախագծի մշակումն իրականացրել է ՀՀ ՏԿՆ միգրացիոն պետական ծառայությունը: 

6. Ակնկալվող արդյունքը.

 

Հստակ  կսահմանվեն  համաձայնագրի  շրջանակներում Հայաստանի Հանրապետության  պետական  մարմիններից  յուրաքանչյուրի  պարտականությունները    և  դրանց  իրականացման ժամկետները: 
